
 
 
ᒥᔅᑕ ᐸᓐ ᖁᕕᖅ 
ᐃᒃᓯᕙᐅᑕᖅ 
ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ 
 
ᒥᔅᑕ ᔪᓯᐱ ᐸᑦᓚᔮᑦ 
ᐃᒃᓯᕙᐅᑕᖅ 
ᓄᓇᕕᐅᑉ ᑕᕆᐅᖓᓄᑦ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ 
 
ᐊᐃᖓᐃᑦ ᒥᔅᑕ ᖁᕕᖅ ᐊᒻᒪᓗ ᒥᔅᑕ ᐸᑦᓚᔮᑦ:  
 
ᖁᔭᓐᓇᒦᒃ ᑎᑎᕋᕈᓐᓇᓚᐅᕋᔅᓯ ᔪᓂ 39, 2014-ᒥ, ᐱᔾᔪᑎᖃᖅᖢᓯ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ (NWMB) 
ᐊᒻᒪᓗ ᓄᓇᕕᐅᑉ ᑕᕆᐅᖓᓄᑦ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ (NMRWB) ᐋᖅᑭᑦᑕᕕᓂᖏᓐᓄᑦ ᐊᑐᓕᖁᓯᒪᔭᖏᓄᓪᓗ 
ᐱᔭᐅᔪᓐᓇᓐᓂᖏᓐᓄᑦ ᐸᓐᑖᓚᔅ ᐳᐊᕆᔮᓚᔅ ᐊᒻᒪᓗ ᐸᓐᑖᓚᔅ ᒪᓐᑕᒍᐃ ᑭᖑᒃᐸᖏᓐᓄᑦ ᑲᓇᓐᓇᖓᓂ ᐱᖓᓐᓇᖓᓂᓪᓗ 
ᖃᐅᔨᓴᒐᐅᓲᓄᑦ ᓇᓗᓇᐃᖅᓯᒪᔪᓄᑦ. 
 
ᐅᔾᔨᕆᓯᒪᓪᓗᒍ ᑲᑐᑎᔭᓯ ᐊᖅᑮᓯᒪᓂᔅᓯᓐᓄᑦ ᑎᑎᖅᑲᓯ ᐃᓚᖃᒻᒪᑦ ᑕᒪᐃᓐᓂᒃ ᑭᖑᓪᓕᖅᐹᖑᔪᓂᒃ ᐱᒋᐊᕈᑎᕕᓂᓐᓂᓪᓗ 
ᑲᑎᒪᔨᖁᑎᓯ ᐊᖅᑭᓐᓂᑯᖏᓐᓂᒃ ᒪᓕᒃᖢᓯᐅᒃ ᓄᓇᑖᕈᑎᒧᑦ ᐊᖏᕈᑎᒋᔭᔅᓯ. ᐅᔾᔨᕆᔭᖃᓚᐅᕆᕗᖓ ᓄᓇᕘᒥ 
ᐆᒪᔪᓕᕆᔨᔾᔪᐊᒃᑯᑦ ᐃᒻᒥᒃᑰᖓᓪᓗᑎᒃ ᓇᓗᓇᐃᖅᓯᓚᐅᓐᓂᖏᓐᓂᒃ ᒪᐃ 9, 2013 ᐊᑦᑐᐊᔪᖅ ᐊᖅᑭᑦᑕᐅᓂᑯ 
ᐊᐅᓚᑦᑎᓂᐅᑉ ᐃᓕᖅᑯᓯᐊᓄᑦ ᐱᖓᓐᓇᖓᓄᑦ ᖃᐅᔨᓴᒐᐅᔫᑉ ᐃᓂᐊᓄᑦ ᐊᒻᒪᓗ ᒪᐃ 7, 2013 ᐊᑐᓕᖁᔭᒥᓂᒃ 
ᓴᖅᑮᒋᓪᓗᑎᒃ ᐊᒡᒍᕆᐊᕈᑎᒃᑲᓐᓂᓐᓄᑦ ᓄᓇᕘᑉ ᐱᓂᐊᖅᑕᖏᓐᓄᑦ ᑭᖑᒃᐸᐃᑦ ᐱᓪᓗᒋᑦ. ᐊᑐᓃᖓᓪᓗᒋᑦ ᕿᒥᕐᕈᓯᒪᔭᒃᑲ 
ᐊᖅᑭᑦᑕᐅᓂᑯᑦ ᐊᑐᓕᖁᔭᐅᓯᒪᔪᓪᓗ ᐊᑐᓃᖓᓪᓗᒋᑦ ᐃᓂᖓᓄᑦ ᒪᓕᒃᖢᒋᑦ ᐱᔭᕆᐊᑐᓗᐊᖁᓇᒍ ᕿᒥᕐᕈᐃᔪᓄᑦ.  
 
ᐱᖓᓐᓇᖓᓂ ᖃᐅᔨᓴᒐᐅᓲᖅ ᓇᓗᓇᐃᖅᓯᒪᔪᖅ 
 
ᐊᖏᖃᑎᒋᔭᒃᑲ ᑕᒪᐃᓐᓂᒃ ᑲᑎᒪᔩᑦ NWMB ᐊᒻᒪᓗ NMRWB ᐊᑐᓕᖁᓯᒪᔭᖏᑦ ᓴᖅᑮᖁᔨᓪᓗᑎᒃ ᐃᓱᖃᐅᑎᒥᒃ 
ᐱᓇᔪᒃᑕᐅᔪᓐᓇᖅᑐᓄᑦ ᐃᖃᓗᒐᓱᑦᑎᓄᑦ (TAC) ᑎᑭᓪᓗᒍ 5860 ᑕᓐᓯᑦ ᑭᖑᒃᐸᓄᑦ P. montagui ᐱᔭᐅᔪᔅᓴᑦ ᐊᒻᒪᓗ 
ᐅᖁᒪᐃᓐᓂᖓ 2,080 ᑕᓐᓯ ᑭᖑᒃᐸᓄᑦ P. borealis ᐱᔭᕆᔭᐅᔪᓐᓇᖅᑐᑦ ᐱᖓᓐᓇᖓᓂ ᓇᓗᓇᐃᖅᓯᒪᔪᒥᒃ 
ᐃᖃᓗᒃᑕᐅᔪᓐᓇᖅᑐᑦ ᐃᓱᖃᓪᓗᑎᒃ 10%-ᒧᑦ ᐊᑐᓂᑦ ᑭᖑᒃᐸᐅᔪᓄᑦ.   
 
ᓈᒻᒪᒋᓪᓗᒍ ᐃᓱᖃᐅᑎᖏᑦ ᐱᔭᕆᔭᐅᔪᓐᓇᖅᑐᑦ ᐃᖃᓗᒐᓱᒃᑎᓄᑦ ᑭᒡᓕᖏᑦ ᓄᓇᕕᐅᑉ ᑕᕆᐅᖓᑕ ᐃᓂᐊᓄᑦ ᑭᖑᒃᐸᓄᑦ 
P. montagui (2,930 ᑕᓐᓯ) ᐊᒻᒪᓗ P.borealis (1,040 ᑕᓐᓯ) ᑭᖑᒃᐸᖏᓐᓄᓂᑦ ᓄᓇᕕᐅᑉ ᐱᖓᓐᓇᖓᓂᑦ 
ᐊᐅᓚᑕᕆᔭᖏᓄᑦ.  
 
ᓈᒻᒪᒋᒋᓪᓗᒍᑦᑕᐅᖅ ᐋᖅᑭᒋᐊᖅᑕᐅᓯᒪᔪᖅ ᑭᖑᒃᐸᓄᑦ ᑰᑕᔅᓴᖓ ᓄᓇᕘᑉ ᓄᓇᑖᕝᕕᐊᑕ ᐃᓗᐊᓂ ᑭᖑᒃᐸᖏᓐᓄᑦ P. 
montagui (2,930 ᑕᓐᓯ) ᐊᒻᒪᓗ P.borealis (1,040 ᑕᓐᓯ) ᐅᖁᒪᐃᓐᓂᖏᑦ ᑯᖑᒃᐸᓄᑦ ᓄᓇᕘᒥ ᐱᖓᓐᓇᖓᓂᑦ 
ᐊᐅᓚᑕᕆᔭᖏᓄᑦ.   
 
ᑲᓇᓐᓇᖓᓂ ᖃᐅᔨᓴᒐᐅᓲᖅ ᓇᓗᓇᐃᖅᓯᒪᔪᖅ  
 
ᐊᖏᖃᑎᒋᒻᒥᔭᒃᑲ ᑲᑎᒪᔩᑦ ᐊᑐᓕᖁᓯᒪᔭᖏᑦ ᐊᖅᑮᓇᓱᐊᓐᓂᒻᒥᒃ ᐃᓱᖃᐅᑎᔅᓴᒥᒃ ᐱᓇᔪᒃᑕᐅᔪᓐᓇᓐᓂᖏᓐᓄᑦ 
ᐅᖁᒪᐃᓐᓂᖅ 840 ᑕᓐᓯᒧᑦ ᑭᖑᒃᐸᖏᓄᑦ P. montagui ᐊᒻᒪᓗ 8,250 ᑕᓐᓯ ᐅᖁᒪᐃᓐᓂᐊ ᑭᖑᒃᐸᖏᓄᑦ P. 
borealis ᑲᓇᓐᓇᖓᓂ ᖃᐅᔨᓴᒐᐅᓲᑉ ᓇᓗᓇᐃᖅᓯᒪᔪᖅ ᐊᖅᐸᓯᒋᐊᕆᓗᓂ P. montagui 1,410 ᑕᓐᓯᒥᒃ ᐊᒻᒪᓗ 750 
ᑕᓐᓯ ᐅᖁᒪᐃᓐᓂᖅ ᑭᖑᒃᐸᖏᓄᑦ P. borealis ᐊᕐᕌᓂᐅᓚᐅᖅᑐᒥᒃ ᐃᖃᓗᒐᓱᒃᑕᐅᔪᕕᓂᓐᓂᒃ. 

ᑕᐃᒪᓕ ᑐᓐᓂᕆᔭᐅᓂᖏᓄᑦ ᐃᓱᖃᐅᑎᖏᑦ ᐃᖃᓗᒐᓱᒃᑕᐅᔪᓐᓇᖅᑐᑦ ᐊᖅᐸᓯᒋᐊᕈᑎᒋᔭᖏᑦ ᐊᕐᕌᒍᒧᑦ 2014/15, 
ᐃᓱᒪᓕᐅᕈᑎᒋᓯᒪᔭᒃᑲ ᐊᖑᓇᓱᓐᓂᕆᓲᖏᑦ ᐱᓕᕆᔭᐅᓲᑦ ᑕᒪᐃᓐᓂᒃ ᐃᓗᐊᒍᑦ ᓯᓚᑖᒍᓪᓗ ᓄᓇᕘᑉ ᓄᓇᑖᕈᑖᑕ ᐃᓂᐊᓂ 
ᐊᒻᒪᓗ ᓄᓇᕕᐅᑉ ᑕᕆᐅᖓᑕ ᐃᓂᒋᔭᖓᓐᓂᒃ ᐃᖅᑲᐅᒪᖃᓯᐅᑎᓪᓗᒋᑦ ᓄᓇᑖᕈᑎᖏᒍᑦ ᐊᑐᕆᐊᓕᕗᑦ ᐃᓱᒪᓕᐅᕆᓪᓗᒍ 
ᐅᓪᓗᒥᐅᔪᖅ ᐊᒡᒍᖅᑕᐅᓯᒪᓂᕆᓲᖏᑦ ᐃᖃᓗᒐᓱᒃᑕᐅᔪᓐᓇᖅᑐᑦ ᐊᑐᓂᑦ ᑭᖑᒃᐸᓄᑦ ᐃᓕᖅᑯᓯᕆᔭᐅᔪᒧᑦ ᐊᐅᓚᑦᑎᔨᑦ 
ᐊᒡᒍᖅᓯᒪᓂᖏᑦ ᑲᓇᓐᓇᖓᓂᒃ ᖃᐅᔨᓴᒐᐅᑉ ᐃᓂᐊᓂᑦ (ᓲᓪᓗ ᓄᓇᕗᑦ/ᓄᓇᕕᒃ ᑲᓇᓐᓇᖓ, ᐸᖕᓂᖅᑑᑉ ᐃᒪᕕᐊ 
ᐱᖓᓐᓇᖅ ᐊᒻᒪᓗ ᐸᖕᓂᖅᑑᑉ ᐃᒪᕕᐊ ᑲᓇᓐᓇᖅ) ᐅᓪᓗᒥᓗ ᐱᔭᕆᔭᐅᓲᖑᔪᑦ ᓈᐃᓴᐅᑎᕆᔭᖏᓐᓄᑦ. ᑕᐃᒪᐃᓂᐊᓄᑦ, 
ᑖᓐᓇ ᐃᖃᓗᒐᓱᒃᑕᐅᔪᓐᓇᖅᑐᖅ ᐅᖁᒪᐃᓐᓂᖓ ᑲᑕᒋᐊᖅᓯᒪᓂᐊ ᒪᓕᒻᒥᔪᖅ ᐊᒡᒍᖅᓯᒪᓂᕆᓲᖏᓄᑦ ᐊᑐᓂᑦ ᑰᑕᖏᓄᑦ 
ᐊᐅᓚᑦᑎᕝᕕᐊᑕ ᓇᓗᓇᐃᖅᓯᒪᓂᖏᒍᑦ. 
 
ᑕᐃᒪᓐᓇᐃᓐᓂᐊᓄᑦ ᐃᒪᓐᓇ ᐱᕗᖓ; ᓈᒻᒪᒋᓪᓗᒋᑦ ᐃᓱᖃᐅᑎᖏᑦ ᐃᖃᓗᒐᓱᒃᑕᐅᔪᓐᓇᖅᑐᑦ ᐱᔭᕆᔭᔅᓴᑦ ᓄᓇᕕᐅᑉ 
ᑕᕆᐅᖓᑕ ᐃᓗᐊᓄᑦ ᑭᖑᒃᐸᓄᑦ P. montagui (129 ᑕᓐᓯ) ᐊᒻᒪᓗ P.borealis (46 ᑕᓐᓯ) ᑭᖑᒃᐸᒐᔅᓴᓂᒃ ᓄᓇᕕᐅᑉ 
ᑲᓇᓐᓇᖓᓄᑦ ᐊᐅᓚᑦᑎᕝᕕᐊᓄᑦ; ᐊᒻᒪᓗ ᓈᒻᒪᒋᓪᓗᒋᑦ ᐋᖅᑭᒋᐊᖅᑕᐅᓯᒪᔪᑦ ᑭᖑᒃᐸᒐᔅᓴᑦ ᑰᑕᖏᒍᑦ ᓄᓇᕘᒥ 
ᓄᓇᑖᕈᑖᑕ ᐃᓂᐊᓂ ᑭᖑᒃᐸᓄᑦ P. montagui (301 ᑕᓐᓯ) ᐊᒻᒪᓗ P.borealis (183 ᑕᓐᓯ) ᑭᖑᒃᐸᒐᒡᓴᓂᒃ ᓄᓇᕘᒥ 
ᐱᖓᓐᓇᖓᓂ ᐊᐅᓚᑦᑎᕕᐊᓄᑦ. ᐅᐃᒍᓯᒪᔭᕗᑦ ᑕᑯᔭᔅᓴᓕᐊᖑᔪᖅ ᓴᖅᑮᓯᒪᔪᖅ ᑰᑕᕆᔭᐅᔪᓂᒃ ᐊᑐᓃᖓᓪᓗᑎᒃ 
ᐊᐅᓚᑦᑎᕝᕖᑦ ᐊᒡᒍᖅᓯᒪᔭᖏᓐᓄᑦ ᐋᖅᑭᒋᐊᕈᑎᒋᓯᒪᔭᒃᑲ ᑕᑯᔅᓴᐅᓪᓗᑎᒃ. 
 
ᖁᕕᐊᒋᔭᒃᑲ ᑕᒪᐃᓐᓂᒃ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ (NWMB) ᐊᒻᒪᓗ ᓄᓇᕕᐅᑉ ᑕᕆᐅᖓᓄᑦ 
ᐊᒡᒍᖅᓯᒪᔪᖅ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ (NMRWB) ᑲᑐᔾᔨᖃᑎᒌᓐᓂᖏᓄᑦ ᐱᓕᕆᖃᑎᒌᓐᓂᖏᓄᓪᓗ 
ᑲᔪᓰᓐᓇᕈᓐᓇᖅᑐᒥᒃ ᐊᐅᓚᑦᑎᓇᓱᐊᖅᖢᑎᒃ ᑲᑐᔾᔭᐅᔪᓂᒃ ᑭᖑᒃᐸᒐᔅᓴᐅᔪᓂᒃ ᐅᑭᐅᖅᑕᖅᑐᒥ. ᑐᑭᓯᐅᒪᔪᖓ ᑖᓐᓇ 
ᑭᖑᒃᐸᒐᓱᓐᓂᕆᓲᓯ ᑲᔪᓯᒋᐊᖅᓯᒪᓕᓐᓂᖓᓂᒃ ᐅᑭᐅᖅᑕᖅᑐᒥ ᐊᑯᓐᓂᐊᒍᓪᓗ ᑰᑕᖃᕆᐊᖃᓐᓂᖏᓐᓂᒃ ᐊᑐᐃᓐᓇᐅᔪᔅᓴᑦ 
ᐃᖃᓗᒐᓱᑦᑎᐅᔪᓄᑦ ᑭᖑᒃᐸᓂᒃ ᑕᑉᐹᓂ. ᐊᔭᐅᖅᑐᖅᐸᒃᑲᒃ ᑲᑎᒪᔨᐅᔫᒃ ᑲᔪᓯᑦᑎᐊᖁᓪᓗᒋᑦ ᐃᖅᑲᓇᐃᔭᖅᑎᓐᓂᒃ 
ᐱᓕᕆᓂᕆᓲᖏᑦ ᐊᐅᓚᓂᕆᔭᐅᔪᒃᑯᑦ ᑐᓴᐅᒪᑎᑦᑎᓇᓱᐊᕈᑏᑦ ᑲᑐᔾᔭᐅᔪᑦ ᐊᐅᓚᑦᑎᓂᒻᒧᑦ ᐊᖅᑮᒋᐊᖃᓲᓄᑦ ᑕᒪᒃᑯᐊ 
ᑲᑎᒪᔨᓄᑦ ᐱᒋᐊᕈᑕᐅᔪᑦ ᐱᔭᐅᑲᐅᖅᑐᖃᑦᑕᖁᓪᓗᒋᑦ ᐊᑐᓕᖁᔭᖏᓪᓗ ᐃᓱᒪᒋᔭᕆᐊᖃᓲᒃᑲ ᑭᖑᕙᖓᖁᖏᒃᑯᑦᑎᒍᑦ 
ᐃᖃᓗᒐᓱᓐᓂᐊᖅᑏᑦ ᐊᐅᓚᓂᕆᓲᖏᑦ. 
 
ᓂᕆᐅᓐᓂᖃᑦᑎᐊᖅᐳᖓ ᑲᔪᓰᓐᓇᖅᑐᒥᒃ ᑲᑐᔾᔨᖃᑎᖃᓐᓂᐊᓐᓂᑦᑎᓐᓂᒃ ᑲᑎᒪᔨᖁᑎᔅᓯᓐᓂᒃ ᐊᐅᓚᑦᑎᓇᓱᐊᖅᑎᓪᓗᑕ 
ᐊᑑᑎᖃᓪᓚᕆᒃᑐᒥᒃ ᓱᓇᒃᑯᑖᒥᒃ ᐃᑲᔪᐃᔾᔪᑕᐅᔪᒧᑦ. 
 
 
ᓱᓕᑦᑎᐊᖅᖢᖓ ᑎᑎᕋᖅᐳᖓ,  
 
 
 
 
 
ᒐᐃᓪ ᓯᐋ, P.C., M.P. 
 
 
 
 



 
 
 
 
 
ᐅᐃᒍᖓ 1 
 
 
 
ᑲᓇᓐᓇᒥ ᖃᐅᔨᓴᒐᐅᓲᑉ 

ᓇᓗᓇᐃᖅᓯᒪᓂᐊ  
ᐊᐅᓚᑦᑎᔾᔪᑖᑕ ᐃᓂᐊ 

ᐃᓱᖃᐅᑖ 
P. montagui 840 

ᑕᓐᓯ 

ᐃᓱᖃᐅᑖ 
P. borealis 8,250 

ᑕᓐᓯ 
ᐸᖕᓂᖅᑑᑉ ᐃᑲᒪᕕᐊ 
ᐱᖓᓐᓇᖅ - ᐃᒪᕕᒃ  410 ᑕᓐᓯ 

ᐸᖕᓂᖅᑑᑉ ᐃᑲᒪᕕᐊ 
ᑲᓇᓐᓇᖅ - ᐃᒪᕕᒃ 

1604 

ᐸᖕᓂᖅᑑᑉ ᐃᑲᒪᕕᐊ 
ᑲᓇᓐᓇᖅ - ᓄᓇᕗᑦ 

- 1604 

ᓄᓇᕗᑦ ᑲᓇᓐᓇᖅ 301 ᑕᓐᓯ 183 
ᓄᓇᕕᒃ ᑲᓇᓐᓇᖅ 129 ᑕᓐᓯ 46 

    
 

ᐱᖓᓐᓇᓐᓂᐊᓂ 
ᖃᐅᔨᓴᒐᐅᓲᑉ 

ᓇᖢᓇᐃᖅᓯᒪᓂᐊ 

ᐊᐅᓚᑦᑎᔾᔪᑖᑕ ᐃᓂᐊ 
ᐃᓱᖃᐅᑖ 

P. montagui 
5,860 ᑕᓐᓯ 

ᐃᓱᖃᐅᑖ 
P. borealis 2,080 

ᑕᓐᓯ 
ᓄᓇᕗᑦ ᐱᖓᓐᓇᖅ 2,930 ᑕᓐᓯ 1,040 ᑕᓐᓯ 
ᓄᓇᕕᒃ ᐱᖓᓐᓇᖅ 2,930 ᑕᓐᓯ 1,040 ᑕᓐᓯ 

 
 
 


